



ຂໍ້​ກຳນົດ
ວ່າ​ດ້ວຍມາດຕະຖານ ​ເພື່ອ​ປະ​ເມີນ​ຄຸນະພາບ​ການ​ສຶກສາ ​ໂຮງຮຽນ​ມັດທະ​ຍົມ
ທ່ີ​ປະ​ເທດ ສ ສ ຫວຽດນາມ (ສະບັບລົງວັນທ່ີ 12/05/2009)
ປະເທດ ສສ ຫວຽດນາມໄດ້ພັດທະນາມາດຕະຖານແຫ່ງຊາດ ວ່າດ້ວຍຄຸນະພາບການສຶກສາ ຊັ້ນ ມັດທະຍົມສຶກສາ ທັງພາກລັດ ແລະ ພາກເອກະຊົນ, ເຊິ່ງປະກອບດ້ວຍ 12 ມາດຕາ, ແບ່ງເປັນ 7 ດ້ານ (7 ປັດໃຈ), ປະກອບມີ 47 ມາດຕະຖານ ແລະ 141 ຕົວຊິ້ວັດ ດັ່ງລາຍລະອຽດລຸ່ມນີ້:
ພາກທ່ີ I
ຂໍ້ກຳນົດລວມ
ມາດຕາ 1 : ຂອບເຂດການປັບປຸງ ແລະ ເປົ້າໝາຍການນຳ​ໃຊ້
1. ເອກະສານສະບັບນີ້ ແມ່ນ ຂໍ້ກຳນົດວ່າດ້ວຍມາດຕະຖານຄຸນະພາບການສຶກສາສຳລັບໂຮງຮຽນມັດທະຍົມສຶກສາ.

2. ຂໍ້ກຳນົດສະບັບນີ້ໄດ້ນຳ​ໃຊ້ໃນບັນດາໂຮງຮຽນມັດທະຍົມສຶກສາທັງພາກລັດ-ພາກເອກະ ຊົນໃນລະບົບການສຶກສາແຫ່ງຊາດ 
ມາດຕາ 2 : ການອະທິບາຍຄຳສັບ

ເອກະສານສະບັບນີ້ໄດ້ອະທິບາຍບ່າງຄຳສັບທ່ີກ່ຽວພັນກັບ:

1. ຄຸນະພາບການສຶກສາຢູ່ໂຮງຮຽນຊັ້ນມັດທະຍົມ ແມ່ນການຕອບສະໜອງຄວາມຕ້ອງການຂອງຈຸດໝາຍການກໍ່ສ້າງສາມັນສຶກສາທີ່ໄດ້ກຳ ນົດໃນກົດໝາຍການສຶກສາ ແລະ ແນວທາງນະໂຍບາຍຂອງພັກ
2. ມາດຕະຖານເພື່ອປະເມີນຄຸນະພາບ ການສຶກສາໂຮງຮຽນສາມັນ ແມ່ນຄວາມຕ້ອງການ ແລະ ເງື່ອນໄຂ ເຊິ່ງໂຮງຮຽນຕ້ອງບັນລຸ ເພື່ອໄດ້ຮັບຮອງມາດຕະຖານຄຸນະພາບການສຶກ ສາ, ແຕ່ລະມາດຕະຖານປະກອບມີບັນດາຕົວຊິ້ວັດ ເພື່ອຕີລາຄາຄຸນະພາບ.

3. ຕົວຊິ້ວັດເພື່ອປະເມີນຄຸນະພາບການສຶກສາ ຢູ່ໂຮງຮຽນມັດທະຍົມ ແມ່ນຄວາມຕ້ອງການ ແລະ ເງື່ອນໄຂ ເຊິ່ງໂຮງຮຽນຕ້ອງຜ່ານ (ຕ້ອງບັນລຸ) ເນື້ອໃນຂອງແຕ່ລະມາດຕະຖານ,ແຕ່ລະຕົວຊິ້ວັດປະກອບມີເກນໃນການປະເມີນໄປພ້ອມໆ.
4. ຍຸດທະສາດພັດທະນາໂຮງຮຽນມັດທະຍົມ ແມ່ນແຜນພັດທະນາໂຮງຮຽນເຊິ່ງແມ່ນຄະນະຜູ້ບໍ່ລິຫານໂຮງຮຽນເປັນຜູ້ວາງອອກ, ປະກອບດ້ວຍຈຸດໝາຍກໍ່ສ້າງຂອງໂຮງຮຽນ, ພາລະບົດບາດ, ສິດ, ໜ້າທ່ີ ແລະ ແຜນການຈັດຕັ້ງປະຕິບັດວຽກງານການສຶກສາຂອງໂຮງຮຽນ.

ມາດຕາ 3 : ຈຸດປະສົງຂອງຂໍ້ກຳນົດ ມາດຕະຖານຄຸນະພາບມັດທະຍົມສຶກສາ :


ມາດຕະຖານຄຸນະພາບການສຶກສາຊັ້ນມັດທະຍົມແມ່ນ :

1. ເປັນເຄື່ອງມືໃຫ້ແຕ່ລະໂຮງຮຽນປະເມີນຕົນເອງ,ແນໃສ່ຍົກສູງຄຸນະພາບການສຶກສາໃຫ້ດີ ຂຶ້ນ ເປັນກ້າວໆ.

2. ເພື່ອສະແດງໃຫ້ສັງຄົມ,ຊຸມຊົນ ແລະ ຜູ້ປົກຄອງເຫັນໄດ້ພາວະຄວາມເປັນຈິງ ແລະ ຄຸນະພາບ ການສຶກສາຂອງໂຮງຮຽນ.

3. ເພື່ອໃຫ້ການຈັດຕັ້ງທ່ີກ່ຽວຂ້ອງປະເມີນ, ຕີລາຄາ ແລະ ຮັບຮອງມາດຕະຖານຄຸນະພາບ ການສຶກສາໃຫ້ໂຮງຮຽນແຫ່ງດັ່ງກ່າວ.
ພາກທ່ີ II
ມາດຕະຖານຄຸນະພາບການສຶກສາໂຮງຮຽນມັດທະຍົມສຶກສາ
ມາດຕາ 4 : ປັດໃຈທ່ີ 1 : ຍຸດທະສາດພັດທະນາໂຮງຮຽນມັດທະຍົມ
ມາດຕະຖານທ່ີ 1. ມີຍຸດທະສາດພັດທະນາໂຮງຮຽນໄດ້ກຳນົດຂຶ້ນຢ່າງຈະແຈ້ງ, ແທດເໝາະກັບຈຸດ ໝາຍການກໍ່ສ້າງໂຮງຮຽນສາມັນສຶກສາ ທ່ີໄດ້ກຳນົດໃນກົດໝາຍການສຶກສາ ແລະ  ແນວທາງນະໂຍບາຍຂອງພັກ ແລະ ໄດ້ປະກາດ​ໃຊ້ຢ່າງເປັນທາງການ.
1.1. ໄດ້ກຳນົດຈະແຈ້ງ ເປັນເອກະສານມີລາຍລັກອັກສອນ ແລະ ໄດ້ຮັບການຢັ້ງຢືນ ຈາກການຈັດຕັ້ງຂັ້ນເທິງຕົນ.
1.2. ແທດເໝາະກັບຈຸດໝາຍການກໍ່ສ້າງໂຮງຮຽນສາມັນສຶກສາ ທ່ີໄດ້ກຳຂຶ້ນໃນກົດ  ໝາຍການສຶກສາ ແລະ ແນວທາງນະໂຍບາຍຂອງພັກ.

1.3. ໄດ້ປະກາດ​ໃຊ້ຢ່າງເປັນທາງການ,ເປັນເອກະສານສຳເນົາໄວ້ໃນຫ້ອງການໂຮງຮຽນ ແລະ ໄດ້ໂຄສະນາຜ່ານສື່ຢູ່ທ້ອງຖິ່ນ, ບັນຈຸເຂົ້າໃນ Website ຂອງຫ້ອງການສຶກ ສາເມືອງ, ແຂວງ ຫຼື Website ຂອງໂຮງຮຽນ (ຖ້າມີ).

ມາດຕະຖານທ່ີ 2. ຍຸດທະສາດພັດທະນາໂຮງຮຽນຕ້ອງເໝາະສົມກັບຊັບພະຍາກອນທ່ີມີໃນ ໂຮງຮຽນ, ກຳນົດ ຕາມທິດການພັດທະນາເສດຖະກິດ-ສັງຄົມຂອງທ້ອງຖິ່ນ ແລະ ໄດ້ປັບປຸງແຜນດັ່ງກ່າວ ເປັນແຕ່ລະໄລຍະ.
2.1. ເໝາະສົມກັບແຫຼ່ງຊັບພະຍາກອນ, ຊັບພະຍາກອນມະນຸດ, ແຫຼ່ງເງິນທຶນ ແລະ ວັດຖຸອຸປະກອນຂອງໂຮງຮຽນ.

2.2. ເໝາະສົມກັບທິດທາງການພັດທະນາເສດຖະກິດ-ສັງຄົມຂອງທ້ອງຖິ່ນ.

2.3. ມີການປັບປຸງ, ເພີ່ມເຕີມ, ດັດແກ້ຢ່າງໜ້ອຍສອງປີຕໍ່ຄັ້ງ.

ມາດຕາ 5 : ປັດໃຈທ່ີ 2 : ການຈັດຕັ້ງ ແລະ ການຄຸ້ມຄອງໂຮງຮຽນ.
ມາດຕະຖານທ່ີ 3. ໂຮງຮຽນມີໂຄງປະກອບການຈັດຕັ້ງທ່ີເໝາະສົມກັບ ຂໍ້ກຳນົດຕາມລະບຽບການຄຸ້ມຄອງໂຮງຮຽນມັດທະຍົມ ແລະ ຂໍ້ກຳນົດອຶ່ນໆທ່ີກະຊວງສຶກສາອະນຸມັດ.

3.1. ມີສະພາໂຮງຮຽນ (ສຳລັບໂຮງຮຽນລັດ), ມີສະພາບໍລິຫານໂຮງຮຽນ (ສຳລັບໂຮງຮຽນພາກເອກະຊົນ), ມີສະພາຍ້ອງຍໍ, ແຂ່ງຂັນ, ລະບຽບວິໄນ, ມີສະພາທ່ີປຶກສາ, ມີໜ່ວຍງານວິຊາສະເພາະ, ມີຫ້ອງການ ແລະ ໜ່ວຍອຶ່ນໆທ່ີກ່ຽວຂ້ອງ.
3.2. ມີອົງກອນຈັດຕັ້ງພັກ, ກຳມະບານ, ຊາວໜຸ່ມ, ເຍົາວະຊົນ ແລະ ອົງກອນຈັດຕັ້ງສັງຄົມອື່ນໆ.

3.3. ໂຮງຮຽນມີຄົບຂັ້ນຮຽນ (ມ.1-ມ.2-ມ.3-ມ.4) ສຳລັບມັດທະຍົມຕອນຕົ້ນ, (ມ.5-ມ.6-ມ.7) ສຳລັບມັດທະຍົມຕອນປາຍ, ແຕ່ລະຫ້ອງບັນຈຸນັກຮຽນບໍເກີນ 35 ຄົນ,ມີຫົວໜ້າຫ້ອງ1ຄົນ ແລະ ຮອງ 2 ຄົນເຊິ່ງນັກຮຽນເປັນຜູ້ຂັດເລືອກໃນຕົ້ນປີຮຽນແຕ່ລະຫ້ອງ ແບ່ງອອກເປັນຫຼາຍຈຸຮຽນ ແລະ ມີຫົວໜ້າຈຸ ແລະ ຮອງຈຸ.
ມາດຕະຖານທ່ີ 4. ໂຄງປະກອບການຈັດຕັ້ງ, ບົດບາດ, ໜ້າທ່ີ ແລະ ການເຄື່ອນໄຫວຂອງສະພາໂຮງຮຽນ ໃຫ້ປະຕິບັດຕາມລະບຽບຂໍ້ກຳນົດ ຂອງກະຊວງສຶກສາທິການວາງອອກ.

4.1. ມີໂຄງປະກອບການຈັດຕັ້ງ, ມີບົດບາດ,ໜ້າທ່ີຂອງສະພາໂຮງຮຽນໄດ້ປະຕິບັດຕາມກົດລະບຽບຄຸ້ມຄອງໂຮງຮຽນສາມັນ ທ່ີກະຊວງສຶກສາອະນຸມັດ.

4.2. ສະພາໂຮງຮຽນທັງພາກລັດ ແລະ ພາກເອກະຊົນຕ້ອງປະຕິບັດຕາມຂໍ້ກຳນົດ ໃນລະບຽບຄຸ້ມຄອງໂຮງຮຽນສາມັນສຶກສາ ທ່ີກະຊວງສຶກສາທິການອະນຸມັດ.

4.3. ແຕ່ລະເດືອນ, ພາກຮຽນມີການທົບທວນ, ປັບປຸງການເຄື່ອນໄຫວຂອງສະພາໂຮງ ຮຽນ.

ມາດຕະຖານທ່ີ 5. 
ສະພາການແຂ່ງຂັນ,ຍ້ອງຍໍ, ສະພາລົງລະບຽບວິໄນສຳລັບພະນັກງານ, ຄູອາຈານ, ນັກຮຽນ ໃນໂຮງຮຽນມີບົດບາດ ແລະ ໜ້າທ່ີຕາມຂໍ້ກຳນົດຂອງກະຊວງສຶກສາທິການ.
5.1. ສະພາແຂ່ງຂັນ ແລະ ຍ້ອງຍໍມີໜ້າທ່ີຄົ້ນຄ້ວາ, ນຳສະເໜີຂັ້ເທິງພິຈາລະນາຍ້ອງຍໍຕາມລະບຽບການ ທ່ີກະຊວງສຶກສາທິການອະນຸມັດ.

5.2. ສະພາລົງລະບຽບວິໄນສຳລັບພະນັກງານ, ຄູອາຈານ,ນັກຮຽນໄດ້ເຄື່ອໄຫວຕາມລະບຽບຂໍ້ກຳນົດໃນລະບຽບຄຸ້ມຄອງໂຮງຮຽນ ທ່ີກະຊວງອະນຸມັດ.

5.3. ແຕ່ລະປີຈັດຕັ້ງການປະຊຸມຖອດຖອນບົດຮຽ ນກ່ຽວກັບວຽກງານແຂ່ງຂັນ-ຍ້ອງຍໍ-ລະບຽບວິໄນ ແລ້ວລາຍງານໃຫ້ຂັ້ນເທິງຊາບ.

ມາດຕະຖານທ່ີ 6. ສະພາທ່ີປຶກສາ ແມ່ນຜູ້ອຳນວຍການໂຮງຮຽນເປັນຜູ້ສະເໜີແຕ່ງຕັ້ງ, ຕາມບົດບາດໜ້າທ່ີໆຜູ້ອຳນວຍການໂຮງຮຽນໝອບໝາຍໃຫ້.

6.1. ມີຂໍ້ກຳນົດວ່າດ້ວຍບຸກຄະລາກອນ, ໜ້າທ່ີ ແລະ ໄລຍະການເຄື່ອນໄຫວຂອງ ສະພາທ່ີປຶກສາ.
6.2. ມີໜ້າທ່ີສະເໜີຂໍ້ຄິດເຫັນດ້ານບໍລິຫານ, ວິຊາການໃຫ້ຜູ້ອຳນວຍການໂຮງຮຽນປະຕິ ບັດໜ້າທ່ີໃຫ້ສຳເລັດຜົນ ຕາມບົດບາດໜ້າທ່ີຂອງຕົນ.

6.3. ແຕ່ລະພາກຮຽນສະພາທ່ີປຶກສາຕ້ອງໄດ້ຈັດກອງປະຊຸມຖອດຖອນບົດຮຽນການ ເຄື່ອນໄຫວຂອງສະພາທ່ີປຶກສາ
ມາດຕະຖານທ່ີ 7. ໜ່ວຍວິຊາການ (ວິຊາສະເພາະ) ຂອງໂຮງຮຽນປະຕິບັດໜ້າທ່ີຕາມຂໍ້ກຳນົດ.

7.1. ມີແຜນການ,ແຜນດຳເນີນງານ ເພື່ອເຮັດສຳເລັດໜ້າທ່ີ ຕາມຂໍ້ກຳນົດ ໃນລະບຽບຄຸ້ມຄອງໂຮງຮຽນ.

7.2. ການເຄື່ອນວຽກງານວິຊາສະເພາະຢ່າງໜ້ອຍໜຶ່ງຄັ້ງຕໍ່ສອງອາທິດ ແລະ ເຄື່ອນໄຫວວຽກງານວິຊາສະເພາະອຶ່ນໆ ຕາມຂໍ້ກຳນົດຂອງໂຮງຮຽນ.

7.3. ແຕ່ລະເດືອນຕ້ອງມີ ກອງປະຊຸມຖອດຖອນບົດຮຽນ ກ່ຽວກັບວຽກງານວິຊາສະເພາະ ຂອງໜ່ວຍວິຊາການ.

ມາດຕະຖານທ່ີ 8. ໜ່ວຍງານຫ້ອງການຂອງໂຮງຮຽນ (ຈຸບໍລິຫານ, ຈຸຄຸ້ມຄອງໂຮງຮຽນ, ນັກຮຽນ)
8.1. ແຕ່ລະຈຸງານມີແຜນການເຄື່ອນໄຫວຈະແຈ້ງ
8.2. ມີບົດສະຫຼຸບຜົນສຳເລັດຂອງແຜນການຕາມການມອບໝາຍ.

8.3. ແຕ່ລະເພາກຮຽນຕ້ອງມີກອງປະຊຸມ ຖອດຖອນບົດຮຽນກ່ຽວກັບວຽກງານທ່ີໄດ້ຮັບ ມອບໝາຍ.

ມາດຕະຖານທ່ີ 9. ຜູ້ອຳນວຍການໂຮງຮຽນມີແຜນການ, ວິທີການຊິ້ນຳນຳພາ, ກວດກາ, ຕີລາຄາການຈັດຕັ້ງປະຕິບັດວຽກງານການຮຽນ-ການສອນ ຂອງແຕ່ລະວິຊາ ແລະ ການເຄື່ອນໄຫວນອກຫຼັກສູດ ຕາມຂໍ້ກຳນົດຂອງໂຄງການຫຼັກສູດ ທ່ີກະຊວງສຶກສາທິການອະນຸມັດ.

9.1. ແຈ້ງການແຜນການສິດສອນ-ຮຳຮຽນຂອງແຕ່ລະວິຊາ ແລະ ແຜນການ ເຄື່ອນໄຫວ ວິຊາສະເພາະອື່ນໆ.

9.2. ມີວິທີການຊິ້ນຳນຳພາ, ການກວດກາ ການຕີລາຄາຜົນການສິດສອນ-ຮຳຮຽນ, ເຂົ້າ ຮ່ວມໂມງສອນຂອງຄູ, ຈັດການແຂ່ງຂັນຄູສອນເກັ່ງ, ຮ່ວມການສຳມະນາວິຊາການ, ພັດທະນາການສຶກສາ ທ່ີຕິດພັນກັບທ້ອງຖິ່ນ ແລະ ເຄື່ອນໄຫວດ້ານແນະແນວວິຊາຊີບໃຫ້ນັກຮຽນ.
9.3. ແຕ່ລະເດືອນຕ້ອງມີ ການກວດກາຕີລາຄາ ເພື່ອປັບປຸງການຈັດຕັ້ງປະຕິບັດແຜນການ, ການຄຸ້ມຄອງພາຍໃນໂຮວຮຽນ.

ມາດຕະຖານທ່ີ 10. ຜູ້ອຳນວຍການໂຮງຮຽນ ມີວິທີການຊິ້ນຳນຳພາ, ກວດກາ, ຕີລາຄາການສອນເພີ່ມ-ຮຽນເພີ່ມ ສຳລັບນັກຮຽນອ່ອນ ແລະ ຄຸ້ມຄອງນັກຮຽນກິນນອນ (ຖ້າມີ)
10.1. ມີແຜນການຄຸ້ມຄອງການສອນເພີ່ມ-ຮຽນເພີ່ມ ແລະ ຄຸ້ມຄອງນັກຮຽນກິນນອນ ໃນໂຮງຮຽນ (ຖ້າມີ).

10.2. ມີວິທີການຊິ້ນຳນຳພາ ການສອນເພີ່ມ-ຮຽນເພີ່ມນັກຮຽນ ແລະຄຸ້ມຄອງນັກຮຽນ.

10.3. ແຕ່ລະເດືອນມີກອງປະຊຸມປັບປຸງ, ຕີລາຄາການຄຸ້ມຄອງການສອນເພີ່ມ-ຮຽນເພີ່ມ.

ມາດຕະຖານທ່ີ 11. ໂຮງຮຽນຕີລາຄາ, ຈັດປະເພດຄຸນສົມບັດ ສຳລັບຜູ້ຮຽນຕາມຂໍ້ກຳນົດຂອງກະຊວງສຶກສາທິການວາງອອກ.

11.1. ປະເມີນ, ຕີລາຄາ, ຈັດປະເພດຄຸນສົມບັດນັກຮຽນຕາມຂໍ້ກຳນົດ.

11.2. ແຈ້ງຜົນການປະເມີນ, ຕີລາຄາ, ຈັດປະເພດຄຸນສົມບັດນັກຮຽນເປັນທາງການ.

11.3. ແຕ່ລະພາກຮຽນ ຕ້ອງປະຊຸມຖອດຖອນບົດຮຽນ ເພື່ອປັບປຸງວຽກງານປະເມີນ, ຕີລາຄາ, ຈັດປະເພດຄຸນສົມບັດນັກຮຽນ.

ມາດຕະຖານທ່ີ 12. ໂຮງຮຽນຕີລາຄາ, ຈັດປະເພດຄວາມສາມາດ (ຜົນການຮຽນ) ຂອງນັກຮຽນຕາມຂໍ້ກຳນົດຂອງກະຊວງສຶກສາທິການວາງອອກ.

12.1. ປະເມີນ, ຕີລາຄາຜົນການຮຽນຂອງນັກຮຽນຕາມຂໍ້ກຳນົດ.
12.2. ແຈ້ງຜົນການຮຽນຂອງນັກຮຽນເປັນທາງການ.

12.3. ແຕ່ລະພາກຮຽນ ຕ້ອງປະຊຸມຖອດຖອນບົດຮຽນວຽກງານດັ່ງກ່າວ.

ມາດຕະຖານທ່ີ 13. ໂຮງຮຽນມີແຜນການ ບຳລຸງຍົກລະດັບ ໃຫ້ພະນັກງານ, ຄູອາຈານໃຫ້ມີລະດັບສູງຂຶ້ນ.

13.1. ມີແຜນປະຈຳປີ ແລະ ແຜນໄລຍະຍາວ ໃນການສົ່ງເສີມການບຳລຸງ, ຍົກລະດັບໃຫ້ພະນັກງານ, ຄູອາຈານ.

13.2. ສູ້ຊົນແຕ່ນີ້ຮອດປີ 2012, ຄູທຸກຄົນໃນໂຮງຮຽນຕ້ອງໄດ້ມາດຕະຖານ 100% ຜ່ານ ການກໍ່ສ້າງ, ໃນນັ້ນ 50% ຄູສອນຕ້ອງຈົບຂັ້ນມະຫາວິທະຍາໄລຂຶ້ນໄປ.

13.3. ແຕ່ລະພາກຮຽນ ຕ້ອງປະຊຸມຖອດຖອນບົດຮຽນວຽກງານດັ່ງກ່າວ.

ມາດຕະຖານທ່ີ 14. ໂຮງຮຽນຕ້ອງມີຄວາມປອດໄຟ, ມີຄວາມສະຫງົບທາງດ້ານການເມືອງ, ແນວຄິດຕາມການກຳນົດຂອງກະຊວງສຶກສາທິການ ແລະ ລະບຽບຂອງທ້ອງຖິ່ນ.
14.1. ມີແຜນການລະອຽດ ກ່ຽວກັບການຮັກສາຄວາມສະຫງົບປອດໄຟຂອງໂຮງຮຽນ.

14.2. ຄວາມສະຫງົບ, ປອດໄຟ, ຄວາມເປັນລະບຽບຮຽບຮ້ອຍ ພາຍໃນໂຮງຮຽນ​ໄດ້ຮັບປະກັນ.

14.3. ແຕ່ລະພາກຮຽນຕ້ອງມີການປະຊຸມ ຖອດຖອນບົດຮຽນ, ປັບປຸງແກ້ໄຂວຽກງານດັ່ງ ກ່າວໃຫ້ດີຂຶ້ນ
ມາດຕະຖານທ່ີ 15. ໂຮງຮຽນປະຕິບັດການບໍ່ລິຫານຄຸ້ມຄອງໂຮງຮຽນ ຕາມການກຳນົດຂອງກະຊວງສຶກສາທິການ.

15.1. ມີລະບົບຂໍ້ມູນ,ເອກະສານຫຼັກຖານ ຕາມການກຳນົດໃນລະບຽບຄຸ້ມຄອງໂຮງຮຽນ.
15.2. ມີລະບຽບການສະຫຼຸບ, ການລາຍງານປົກກະຕິ, ບໍ່ປົກກະຕິໃຫ້ການຈັດຕັ້ງຂັ້ນເທິງໄດ້ຮັບຊາບແຕ່ລະໄລຍະ.

15.3. ແຕ່ລະພາກຮຽນຕ້ອງການປະຊຸມຖອດຖອນບົດຮຽນວຽກງານດັ່ງກ່າວ.

ມາດຕະຖານທ່ີ 16. ວຽກງານຂ່າວສານຂໍ້ມູນຂອງໂຮງຮຽນເພື່ອຮັບ​ໃຊ້ການຮຽນ-ການສອນ.

16.1. ມີການແລກປ່ຽນຂໍ້ມູນຂ່າວສານອັນຮີບດ່ວນ ແລະ ຊັດເຈນພາຍໃນໂຮງຮຽນ, ລະ ຫວ່າງໂຮງຮຽນກັບນັກຮຽນ, ໂຮງຮຽນກັບຜູ້ປົກຄອງນັກຮຽນ, ໂຮງຮຽນກັບຊຸມຊົນ ທ້ອງຖິ່ນ, ໂຮງຮຽນກັບການຈັດຕັ້ງຄຸ້ມຄອງລັດ.
16.2. ພະນັກງານຄຸ້ມຄອງ, ຄູອາຈານ ແລະ ນັກຮຽນໄດ້ມີໂອກາດນຳ​ໃຊ້ຂໍ້ມູນຂ່າວສານດັ່ງກ່າວຮັບ​ໃຊ້ການຮຽນ-ການສອນ ແລະ ເຄື່ອນໄຫວການສຶກສາ.

16.3. ແຕ່ລະພາກຮຽນ ຕ້ອງມີການປະຊຸມຖອດຖອນບົດຮຽນວຽກງານດັ່ງກ່າວ.

ມາດຕະຖານທ່ີ 17. ໂຮງຮຽນປະຕິບັດວຽກງານການຍ້ອງຍໍ, ການວິໄນສຳລັບພະນັກງານ, ຄູອາຈານ ແລະ ນັກຮຽນຕາມກຳນົດການ.

17.1. ການຍ້ອງຍໍ, ການປະຕິບັດວິໄນຕ້ອງຮັບປະກັນຄວາມບໍລິສຸດຊັດຊື່ ພາວະວິ​ໄສ, ຕາມຂໍ້ກຳນົດຂອງກະຊວງສຶກສາທິການ.

17.2. ການຍ້ອງຍໍ, ການປະຕິບັດວິໄນສຳລັບນັກຮຽນ ຕ້ອງປະຕິບັດຕາມລະບຽບຄຸ້ມຄອງໂຮງຮຽນ (ກົດໝາຍ), ຕາມຂໍ້ກຳນົດຂອງກະຊວງສຶກສາທິການ.

17.3. ການຍ້ອງ, ການປະຕິບັດວິໄນ ຕ້ອງມີຜົນກະທົບທ່ີກ້າວໜ້າໃນການຍົກສູງຄຸນະພາບການສຶກສາໃນໂຮງຮຽນ.
ມາດຕາ 6 : ປັດໃຈທ່ີ 3 : ພະນັກງານຄຸ້ມຄອງ, ຄູອາຈານ, ພະນັກງານຮັບ​ໃຊ້ ແລະ ນັກຮຽນ.

ມາດຕະຖານທ່ີ 18. ຜູ້ອຳນວຍການ, ຮອງຜູ້ອຳນວຍການ ຕ້ອງຜ່ານມາດຕະຖານທ່ີກະຊວງສຶກສາກຳນົດ.

18.1. ຕ້ອງຮັບປະກັບຕາມມາດຕະຖານ, ເກນຕາມຂໍ້ກຳນົດໃນລະບຽບການຄຸ້ມຄອງໂຮງ ຮຽນ ແລະ ຂໍ້ກຳນົດອຶ່ນໆ.

18.2. ປະຕິບັດໜ້າທ່ີ, ສິດຕາມຕາມຂໍ້ກຳນົດໃນລະບຽບການຄຸ້ມຄອງໂຮງຮຽນ.

18.3. ແຕ່ລະປີໄດ້ຮັບການປະເມີນ, ຕີລາຄາວຽກງານທ່ີໄດ້ປະຕິບັດຈາກການຈັດຕັ້ງຂັ້ນ ເທິງ, ມີການຈັດແບ່ງປະເພດຕ້ອງຜ່ານເກນດີຂຶ້ນໄປທາງດ້ານວິຊາສະເພາະ ແລະ ຄວາມອາດສາມາດໃນການບໍລິຫານຄຸ້ມຄອງ.

ມາດຕະຖານທ່ີ 19. ຄູສອນພາຍໃນໂຮງຮຽນ ຕ້ອງຜ່ານເກນທ່ີກະຊວງສຶກສາອະນຸມັດ ແລະ ຂໍ້ກຳນົດອື່ນໆ.

19.1. ມີຄູພຽງພໍໃຫ້ທຸກວິຊາທ່ີສອນ, ມີລະດັບຄວາມຮູ້ຕາມມາດຕະຖານ ທ່ີໄດ້ກຳນົດ ແລະ ໄດ້ສອນຕາມວິຊາທ່ີໄດ້ຮຽນມາ, ແຕ່ລະປີຕ້ອງມີການປະເມີນການສອນຂອງຄູ ແລະ 100% ຄູຕ້ອງຜ່ານເກນ ແຕ່ລະດັບດີຂຶ້ນໄປ, ຄູໄດ້ເຂົ້າຮ່ວມຝຶກອົບຮົບວິຊາສະເພາະ ແລະ ທິດສະດີການເມືອງ.

19.2. ຄູປະຕິບັດບົດບາດໜ້າທ່ີ ແລະ ໄດ້ຮັບການຕອບແທນຕາມທ່ີໄດ້ກຳນົດ ໃນລະ ບຽບຄຸ້ມຄອງໂຮງຮຽນ ແລະ ຂໍ້ກຳນົດອຶ່ນໆ,ບໍລະເມີດຂໍ້ກຳນົດອຶ່ນໆ ຕາມລະ ບຽບຄຸ້ມຄອງໂຮງຮຽນ ແລະ ບໍ່​ລະເມີດຂໍ້ຫ້າມຕາມກົດໝາຍທ່ີໄດ້ກຳນົດ.

19.3. ແຕ່ລະພາກຮຽນ ຄູຕ້ອງມີການສຳຫຼວດກວດກາວຽກງານຂອງຕົນ.
ມາດຕະຖານທ່ີ 20. ຄູພາຍໃນໂຮງຮຽນຕ້ອງມີໜ້າທ່ີຮັບຜິດຊອບຊາວໜຸ່ມ, ກອງເຍົາວະຊົນໃຫ້ເຄື່ອນໄຫວຕາມລະບຽບທ່ີກຳນົດໄວ້.

20.1. ຄູທ່ີຮັບຜິດຊອບການຈັດຕັ້ງຊາວໜຸ່ມ, ກອງເຍົາວະຊົນຕ້ອງປະຕິບັດຕາມລະບຽບ ຄຸ້ມຄອງໂຮງຮຽນທ່ີກະຊວງອະນຸມັດ.

20.2. ມີແຜນການເຄື່ອໄຫວຄັກແນ່ ແລະ ເຮັດສຳເລັດໜ້າທ່ີທ່ີໄດ້ຮັບຜິດຊອບ.

20.3. ແຕ່ລະພາກຮຽນຕ້ອງມີການສະຫຼຸບຖອດຖອນບົດຮຽນ.

ມາດຕະຖານທ່ີ 21. ພະນັກງານ ຫຼື ຄູທ່ີຮັບຜິດຊອບວຽກບໍລິຫານຫ້ອງການ, ວຽກງຄຸ້ມຄອງນັກຮຽນຕ້ອງຮັບປະກັນວຽກງານ ຕາມຂໍ້ກຳນົດຂອງໂຮງຮຽນ ແລະຂອງການຈັດຕັ້ງຂັ້ນເທິງ.

21.1. ສຳເລັດຕາມໜ້າທ່ີໆໄດ້ກຳນົດ.

21.2. ໄດ້ຮັບສິດ ແລະ ຜົນປະໂຫຍດຕາມລະບຽບການ.
21.3. ແຕ່ລະພາກຮຽນຕ້ອງການກວດການ, ສະຫຼຸບຖອດຖອນບົດຮຽນ.

ມາດຕະຖານທ່ີ 22. ພາຍໃນໂຮງຮຽນຕ້ອງມີຄວາມສາມັກຄີ, ພະນັກງານ,ຄູອາຈານບໍ່ຖຶກວິໄນ.

22.1. ສ້າງຄວາມສາມັກຄີເປັນປຶກແຜນພາຍໃນໂຮງຮຽນ, ມີຄວາມສາມັກຄີລະຫວ່າງພະ ນັກງານ, ຄູອານ ແລະ ນັກຮຽນ.

22.2. ບໍ່ມີພະນັກງານ ຫຼື ຄູຜູ້​ໃດຖືກລະບຽບວິໄນທາງດ້ານວິຊາສະເພາະ 

22.3. ບໍ່ມີພະນັກງານ ຫຼື ຄູຜູ້​ໃດຖືກລະບຽບວິໄນທາງດ້ານບໍລິຫານ ແລະ ຄຸ້ມຄອງ. 

ມາດຕະຖານທ່ີ 23. ນັກຮຽນຕ້ອງຜ່ານເກນ ທ່ີກະຊວງສຶກສາໄດ້ກຳນົດ.

23.1. ນັກຮຽນຊັ້ນມັດທະຍົມ ຕ້ອງມີອາຍຸຕາມເກນ ຕາມລະບຽບຄຸ້ມຄອງໂຮງຮຽນ ທ່ີກະຊວງສຶກສາໄດ້ກຳນົດ.
23.2. ໜ້າທ່ີ, ທັດສະນະທ່າທີ, ການນຸ່ງຖື ຕ້ອງປະຕິບັດຕາມລະບຽບຄຸ້ມຄອງໂຮງຮຽນ ທ່ີກະຊວງສຶກສາທິການອະນຸມັດ.

23.3. ປະຕິບັດລະບຽບ, ການຮຳຮຽນຕ້ອງໄປຕາມລະບຽບຄຸ້ມຄອງໂຮງຮຽນ ແລະ ກົດໝາຍການສຶກສາວ່າດ້ວຍຜູ້ຮຽນ.

ມາດຕາ 7 : ປັດໃຈທ່ີ 4 : ການປະຕິບັດຫຼັກສູດໂຄງການ ແລະ ເຄື່ອນໄຫວການສຶກສາ
ມາດຕະຖານທ່ີ 24. ໂຮງຮຽນຕ້ອງປະຕິບັດຕາຕະລາງ ແລະ ແຜນການຮຽນ-ການສອນຕາມການກຳນົດ ຂອງກະຊວງສຶກສາທິການ.
24.1. ປະຕິບັດຕາຕະລາງຕາມປີຮຽນທ່ີໄດ້ກຳນົດ.

24.2. ປະຕິບັດແຜນການຮຽນ-ການສອນຂອງແຕ່ລະວິຊາຮຽນຕາມການກຳນົດ.

24.3. ແຕ່ລະເດືອນຕ້ອງມີການກວດກາຄືນ ແຜນການສອນເພື່ອປັບປຸງໃຫ້ໄປຕາມຕາຕະລາງປີຮຽນ.

ມາດຕະຖານທ່ີ 25. ແຕ່ລະປີໂຮງຮຽນຕ້ອງປະຕິບັດການເຄືອ່ນໄຫວ:ຮ່ວມໂມງສອນ, ຮ່ວມປະຊຸມສຳມະນາ, ຈັດການແຂ່ງຂັນການສອນດີສອນເກັ່ງໃນແຕ່ລະຂັ້ນຮຽນ.
25.1. ຜູ້ອຳນວຍການ, ຮອງຜູ້ອຳນວຍການ ຕ້ອງຮ່ວມໂມງສອນຂອງຄູຢ່າງໜ້ອຍ 1ຄັ້ງ ຕໍ່ຄູສອນ 1 ຄົນ, ຫົວໜ້າ ແລະ ຮອງຫົວໜ້າໜ່ວຍວິຊາການຕ້ອງຮ່ວມໂມງ ສອນຂອງຄູຢ່າງໜ້ອຍ 4 ຄັ້ງຕໍ່ຄູສອນ 1ຄົນ, ຄູສອນແຕ່ລະຄົນຕ້ອງຮ່ວມໂມງສອນ ຂອງຄູຜູ້ອຶ່ນ ຢ່າງໜ້ອຍ 18 ຄັ້ງ (ທັງໃນໂຮງຮຽນ ແລະໂຮງຮຽນອື່ນ), ໃນນັ້ນຕ້ອງແຕ່ງບົດສອນ ທ່ີມີການນຳ​ໃຊ້ເຄື່ອງມື IT ເຂົ້າຊ່ວຍໃນການສອນ, ຄູແຕ່ລະຄົນກະກຽມບົດສອນ ເປັນແບບຢ່າງ ເພື່ອເຂົ້າຮ່ວມການແຂ່ງຂັນຄູສອນດີ,ສອນເກັ່ງ.

25.2. ແຕ່ລະປີ, ການຈັດຕັ້ງຂັ້ນເທິງ ມີການຈັດການແຂ່ງຂັນການສອນດີສອນເກັ່ງ,ໂຮງຮຽນຕ້ອງມີຄູໄປຮ່ວມຂະບວນການດັ່ງກ່າວ ໃນລະດັບເມືອງ, ເຂດ ແລະ ລະດັບແຂວງ, (ໂຮງຮຽນໃດເຂົ້າຮ່ວມການປະກັນຄຸນະພາບ) ໃນ 4 ປີ ລຽນກັນຕ້ອງມີມີຄູ ສອນດີ, ສອນເກັ່ງ ກວມ 30% ຂອງຄູສອນໃນໂຮງຮຽນ, ບໍ່​ມີຄູສອນປະເພດອ່ອນ.
25.3. ແຕ່ລະພາກຮຽນຕ້ອງມີການສະຫຼຸບຖອດຖອນບົດຮຽນ ກ່ຽວກັບການເຄື່ອນໄຫວດັ່ງກ່າວ.

ມາດຕະຖານທ່ີ 26. ການຳ​ໃຊ້ວັດຖຸອຸປະກອນ, ເຄື່ອງທົດລອງໃນການສິດສອນ-ຮຳຮຽນ, ນຳ​ໃຊ້ບົດຮຽນ ແລະ ຫົວຄິດປະດິດສ້າງໃນການເຄື່ອນໄຫວການສຶກສາ ຂອງຄູຕາມແຜນການຂອງໂຮງຮຽນ.

26.1. ຄູຕ້ອງຮູ້ນຳ​ໃຊ້ອຸປະກອນ, ເຄື່ອງທົດລອງ ທ່ີມີໃນໂຮງຮຽນເພື່ອສິດສອນຜູ້ຮຽນ.
26.2. ຮຽບຮຽງ, ແຕ່ງບົດສອນ, ນຳ​ໃຊ້ບົດຮຽນທ່ີດີ​ເພື່ອສິດສອນຕາມແຜນການໂຮງຮຽນ ວາງອອກ.

26.3. ແຕ່ລະພາກຮຽນຕ້ອງມີການສະຫຼຸບຖອດຖອນບົດຮຽນ, ປັບປຸງ, ພັດທະນາ,ດັດແປງ, ສົ່ງເສີມການນຳ​ໃຊ້ອຸປະກອນ, ​ເຄື່ອງທົດລອງເພື່ອຮັບ​ໃຊ້ການຮຽນ-ການສອນ.

ມາດຕະຖານທ່ີ 27. ແຕ່ລະປີ, ໂຮງຮຽນຕ້ອງປະຕິບັດແຜນການຮຽນ-ການສອນໃຫ້ຄົບຖ້ວນ ແລະ ມີການເຄື່ອນ ໄຫວນອກຫຼັກສູດຕາມແຜນການທ່ີໂຮງຮຽນວາງອອກ, ປະຕິບັດຕາມຂໍ້ກຳນົດຂອງສຶກສາເມືອງ, ແຂວງ ແລະ ກະຊວງວາງອອກ.
27.1. ມີແຜນການເຄື່ອນໄຫວນອກຫຼັກສູດສຳລັບໂຮງຮຽນ.

27.2. ການຈັດຕັ້ງປະຕິບັດການເຄື່ອນໄຫວນອກຫຼັກສູດໃຫ້ໄປຕາມແຜນທ່ີວາງໄວ້.

27.3. ແຕ່ລະພາກຮຽນມີສະຫຼຸບຖອດຖອນບົດຮຽນເພື່ອພັນຂະຫຍາຍຕໍ່.

ມາດຕະຖານທ່ີ 28. ຄູປະຈຳຫ້ອງປະຕິບັດໜ້າທ່ີຕາມການມອບໝາຍ.

28.1. ຄູປະຈຳຫ້ອງຕ້ອງມີແຜນການເຄື່ອນໄຫວ, ມີປຶ້ມບັນທຶກ,ປະຕິບັດຕາມໜ້າທ່ີໆໄດ້ກຳນົດໃນລະບຽບຄຸ້ມຄອງໂຮງຮຽນສາມັນ.
28.2. ແຕ່ລະປີຮຽນ, ຜູ້ອຳນວຍການໂຮງຮຽນຕ້ອງປະເມີນຜົນການຈັດຕັ້ງປະຕິບັດຂອງຄູປະຈຳຫ້ອງ.

28.3. ແຕ່ລະເດືອນຄູປະຈຳຫ້ອງຕ້ອງສັງລວມ, ຕີລາຄາຜົນການປະຕິບັດ ແລ້ວລາຍງານ ຫຼື ສະເໜີໃຫ້ຜູ້ອຳນວຍການໂຮງຮຽນໄດ້ຮັບຊາບ.

ມາດຕະຖານທ່ີ 29. ການເຄື່ອນໄຫວຊ່ວຍນັກຮຽນທ່ີຮຽນອ່ອນ
29.1. ເປີດສົກຮຽນໃໝ່ຕ້ອງມີການປະເມີນຄວາມຮູ້ ແລະ ຈັດປະເພດນັກຮຽນເພື່ອມີ ແຜນການ, ວິທີການຊ່ວຍເຫຼືອນັກຮຽນອ່ອນ, ນັກຮຽນທ່ີມີບັນຫາ.

29.2. ນຳ​ໃຊ້ວິທີສິດສອນດ້ວຍຫຼາຍຮູບແບບ, ຫຼາຍວິທີເພື່ອຊ່ວຍນັກຮຽນອ່ອນສາມາດບຸກບືນຮຽນໄດ້ກັບນັກຮຽນທົ່ວໄປ.

29.3. ແຕ່ລະພາກຮຽນຕ້ອງມີການສະຫຼຸບ ແລະ ຊອກວິທີແກ້ໄຂເພື່ອຊ່ວຍນັກຮຽນອ່ອນ.

ມາດຕະຖານທ່ີ 30. ການເຄື່ອນໄຫວເພື່ອປົກປັກຮັກສາມູນເຊື້ອຂອງໂຮງຮຽນ ຕາມແຜນການຂອງໂຮງຮຽນ ແລະ ຕາມຂໍ້ກຳນົດຂອງກະຊວງສຶກສາທີການ ແລະ ການຈັດຕັ້ງທ່ີກ່ຽວຂ້ອງ.

30.1. ປົກປັກຮັກສາ ແລະ ສົ່ງເສີມມູນເຊື້ອອັນດີງາມຂອງໂຮງຮຽນຕາມຂໍ້ກຳນົດ ໃນລະ ບຽບຄຸ້ມຄອງໂຮງຮຽນ.
30.2. ປົກປັກຮັກສາ ແລະ ສົ່ງເສີມມູນເຊື້ອອັນດີງາມຂອງທ້ອງຖິ່ນຕາມ ແຜນການ ຂອງໂຮງຮຽນ ແລະ ຂໍ້ກຳນົດ ຂອງການຈັດຕັ້ງຂັ້ນເທິງທ່ີກ່ຽວຂ້ອງ.

30.3. ແຕ່ລະປີສະຫຼຸບຖອດຖອນບົດຮຽນ ການຈັດຕັ້ງປະຕິບັດວຽກງານດັ່ງກ່າວ.

ມາດຕະຖານທ່ີ 31. ໂຮງຮຽນໄດ້ປະຕິບັດການເຄື່ອນໄຫວດ້ານພະລະສຶກສາ ແລະ ໂພສະນາການຕາມຂໍ້ກຳ ນົດຂອງກະຊວງສຶກສາທິການວາງອອກ.

31.1. ປະຕິບັດການສຶກສາຕາມຫຼັກມູນ, ການເຄື່ອນໄຫວດ້ານກິລາກາຍະກຳ ແລະ ກິດຈະກຳກ່ຽວກັບໂພສະນາການ.

31.2. ໂຮງຮຽນຕ້ອງຮັບປະກັນໃຫ້ເຄື່ອງມື, ອຸປະກອນໃນການເຄື່ອນໄຫວພະລະສຶກສາ ແລະ ໂພສະນາການ.

31.3. ແຕ່ລະພາກຮຽນຕ້ອງມີການສະຫຼຸບຖອດຖອນບົດຮຽນ ກ່ຽວກັບວຽກງານດັ່ງກ່າວ.

ມາດຕະຖານທ່ີ 32. ໂຮງຮຽນຕ້ອງປະຕິບັດເນື້ອໃນການສຶກສາທ້ອງຖິ່ນ (ຕ້ອງພັດທະນາຫຼັກສູດທ້ອງຖິ່ນ) ຕາມການກຳນົດຂອງກະຊວງສຶກສາທິການ.

32.1. ປະຕິບັດເນື້ອໃນການສຶກສາທ້ອງຖິ່ນ, ປະຕິບັດຈຸດໝາຍການກໍ່ສ້າງວິຊາຮຽນຕ້ອງ ຕິດພັນກັບ ທິດສະດີ ແລະ ຕົວຈິ່ງ.
32.2. ປະຕິບັດການກວດກາ, ການຕີລາຄາເນື້ອໃນການສຶກສາທ້ອງຖິ່ນ ຕາມການກຳນົດ ຂອງກະຊວງສຶກສາທີການ.

32.3. ແຕ່ລະປີມີການສະຫຼຸບຖອດຖອນບົດຮຽນ, ປັບປຸງເອກະສານ, ປັບປຸງເນື້ອໃນການສຶກສາທ້ອງຖິ່ນໃຫ້ສອດຄ່ອງກ່ວາເກົ່າ.

ມາດຕະຖານທ່ີ 33. ການສອນເພີ່ມ, ການຮຽນເພີ່ມທ່ີໂຮງຮຽນຈັດຕັ້ງຕ້ອງປະຕິບັດ ຕາມລະບຽບຂອງກະຊວງສຶກສາທິການ.

33.1. ເອກະສານ, ຂໍ້ກຳນົດຕ່າງໆທ່ີກ່ຽວຂ້ອງກັບການສອນເພີ່ມ, ຮຽນເພີ່ມຕ້ອງໄດ້ປະ ກາດເປັນທາງການໃຫ້ພະນັກງານຄຸ້ມຄອງ, ຄູອາຈານ,ຜູ້ປົກຄອງ, ນັກຮຽນໄດ້ ຮັບຊາບ.

33.2. ການສອນສອນເພີ່ມ, ຮຽນເພີ່ມໃນໂຮງຮຽນ ແລະ ນອກໂຮງຮຽນຂອງພະນັກງານ ຄຸ້ມຄອງ, ຄູອາຈານຕ້ອງປະຕິບັດຕາມລະບຽບການ.

33.3. ແຕ່ລະພາກຮຽນຕ້ອງມີການສະຫຼຸບການສອນເພີ່ມ, ຮຽນເພີ່ມໃຫ້ການຈັດຕັ້ງຂັ້ນເທິງໄດ້ຮັບຊາບ
ມາດຕະຖານທ່ີ 34. ແຕ່ລະປີໂຮງຮຽນປະຕີບັດແຜນການຮຽນ ແລະ ສົ່ງເສີມຂະບວນການແຂ່ງຂັນເຊິ່ງ ການຈັດຕັ້ງຂັ້ນເທິງປະກາດ.

34.1. ມີແຜນການຈັດຕັ້ງປະຕິບັດແຜນການຮຽນ ແລະ ເຂົ້າຮ່ວມຂະບວນການແຂ່ງຂັນ.

34.2. ມີການດຳເນີນງານຕາມແຜນທ່ີວາງໄວ້.

34.3. ມີການສະຫຼຸບຖອດຖອນບົດຮຽນ ແລ້ວ ລາຍງານຕໍ່ການຈັດຕັ້ງຂັ້ນເທິງໄດ້ຮັບຊາບ
ມາດຕະຖານທ່ີ 35. ນັກຮຽນໄດ້ສຶກສາຮໍ່າຮຽນ ກ່ຽວກັບທັກສະຊິວິດຜ່ານບົດຮຽນ ແລະ ຝຶກຝົນຜ່ານຂະບວນການສັງຄົມໃນໂຮງຮຽນ ຕາມແຜນການທ່ີໂຮງຮຽນວາງອອກ ແລະ ຕາມການກຳນົດຂອງການຈັດຕັ້ງຂັ້ນເທິງ.

35.1. ມີໂຄງການຮຽນທັກສະຊິວິດ ທ່ີຊັບຊ້ອນເຂົ້າໃນບົດຮຽນທ່ີມີຄວາມເໝາະສົມ ແລະ ການເຄື່ນໄຫວນອກຫຼກສູດ.

35.2. ສ້າງ ແລະ ພັດທະນາຂໍ້ກຳນົດວ່າດ້ວຍຄຸນສົມບັດ, ກິລິຍາມາລະຍາດ, ວັດທະນະ ທຳ, ປະເພນີທ່ີດີຂອງທ້ອງຖິ່ນພາຍໃນໂຮງຮຽນ. 

35.3. ແຕ່ລະພາກຮຽນມີການສະຫຼຸບຖອດຖອນບົດຮຽນວຽກງານດັ່ງກ່າວ.

ມາດຕາ 8 : ປັດໄຈທ່ີ 5 : ການເງິນ ແລະ ພື້ນຖານໂຄງລ່າງ
ມາດຕາທ່ີ 36. ໂຮງຮຽນ​ປະຕິບັດ​ຄຸ້ມ​ຄອງການ​ເງິນຕາ​ມຂໍ້​ກຳນົດ ​ແລະ ລະດົມ​ແຫຼ່ງທຶນ​ທ່ີ​ຖືກຕ້ອງ​ຕາມ​ກົດໝາຍ​ເພື່ອ​ສົ່ງ​ເສີມ​ການ​ສຶກສາ.

36.1. ມີ​ລະບົບ​ເອກະສານ​ຫຼັກ​ຖານ​ດ້ານ​ການ​ເງິນ ຕາ​ມລະບຽບ​ການ​ເງິນ​ທ່ີ​ການຈັດ​ຕັ້ງ​ຂັ້ນ​ເທິງ​ອະນຸມັດ.

36.2. ຂຶ້ນ​ແຜນ​ງົບປະມານ​ການ​​ໃຊ້ຈ່າຍ​ປະຈຳ​ປີ, ມີ​ແຜນ​ລາຍ​ຮັບ-ລາຍ​ຈ່າຍ, ມີ​ການ​ສະຫຼຸບ​ເປັນ​ໄລຍະ​ຈະ​ແຈ້ງ​ຕາມ​ລະບຽບ​ການ​ເງິນ​ຂອງ​ລັດຖະບານ, ມີ​ລະບຽບ​ການ​​ໃຊ້ຈ່າຍ​ຂອງ​ແຕ່ລະ​ຮ່ວງ​ລະອຽດ,​ ແຕ່​ລະ​ພາກຮຽນ​ຕ້ອງ​ແຈ້ງ​ ລາຍ​ຮັບ-ລາຍ​ຈ່າຍ ​ເປັນ​ທາງ​ການ,​ ເພື່ອ​ພະນັກງານ​ຄຸ້ມ​ຄອງ, ຄູ​ອາຈານ​ສາມາດ​ຮັບ​ຮູ້​ແລະກວດ​ສອບ​ບັນຊີ​ໄດ້,ພາຍ​ໃນ​ມີ​ການ​ກວດກາ​ເງິນ​ເປັນ​ປະຈຳ.
36.3. ມີ​ແຜນການ​ລະດົມ​ທຶນ​ມາ​ຈາກ​ແຫຼ່ງຕ່າງໆ​ທ່ີ​ຖືກ​ກົດໝາຍ​ເພື່ອ​ນຳ​​ໃຊ້ ​ແລະ ສົ່ງ​ເສີມ​ການ​ສຶກສາ​ຂອງ​ໂຮງຮຽນ.

ມາດຕະຖານທ່ີ 37. ໂຮງຮຽນ​ມີ​ເນື້ອ​ທ່ີ​ເໝາະ​ສົມ,​ ເອກະລາດ, ມີ​ຮົ້ວ​ອ້ອມ​ໂຮງຮຽນ, ມີ​ປະຕູ​ໂຂງ​ເຂົ້າ​ອອກມີ​ປ້າຍ​ຊິ້ບອກ​​ເຖິງໂຮງຮຽນ​ຕາມ​ແບບ​ທ່ີ​ກະຊວງ​ສຶກສາ​ໄດ້​ກຳນົດ.

37.1. ໂຮງຮຽນ​ມີ​ຂອບ​ທ່ີ​ເປັນ​ເອກະລາດ, ມີ​ຮົ້ວ​ອ້ອມ​ໂຮງຮຽນ​ຖາວອນ, ມີ​ປະຕູ​ໂຂງ ​ແລະ ມີ​ປ້າຍ​ຊີ້ບອກ.
37.2. ເນື້ອ​ທ່ີ​ໂຮງຮຽນ​ໄດ້​ຄິດ​ໄລ່​ຕາມ​ເກນ​ດັ່ງ​ນີ້: ​ໂດຍ​ສະ​ເລ່ຍ​ໃຫ້​ໄດ້ 6 m2 ຂຶ້ນ​ໄປ ຕໍ່ນັກຮຽນ​ໜຶ່ງ​ຄົນ (ສຳລັບ​ຕົວ​ເມືອງ​ເທດສະບານ) ​ແລະ 10 m2 ຕໍ່​ນັກຮຽນ​ໜຶ່ງ​ຄົນ​ສຳລັບ​ເຂດ​ນອກ​ເທດສະບານ.

37.3. ສ້າງ​ໂຮງຮຽນ​ໃຫ້​ສະອາດ, ມີ​ສິ່ງ​ແວດ​ລ້ອມ​ທ່ີ​ດີ (ປູກ​ຕົ້ນ​ໄມ້​ໃຫ້ມີ​ສີຂຽວ), ມີ​ຄວາມ​ດຶງ​ດູດ ​ແລະ​ ຜູ້​ຮຽນ​ສົນ​ໃຈ.
ມາດຕະຖານທ່ີ 38. ໂຮງຮຽນ​ຕ້ອງ​ມີ​ຫ້ອງ​ຮຽນ​ຄົບ​ຂັ້ນ​ຮຽນ, ມີ​ຫ້ອງ​ປະຕິບັດ​ການ, ຫ້ອງ​ທົດ​ລອງ​ແຕ່​ລະວິ​ຊາ​ຮຽນ, ຫ້ອງ​ສະໝຸດ, ຫ້ອງ​ຄອມ​ຜິວ​ເຕີ​ທ່ີ​ເຊື່ອມ​ຕໍ່ Internet ຮັບ​​ໃຊ້ການ​ຮຽນ-ການ​ສອນ​ຂອງ​ໂຮງຮຽນ ​ແລະ​ ຫ້ອງ​ບໍ່​ລິ​ຫານ, ຫ້ອງການ​ວິຊາ​ການຕາມ​ຂໍ້​ກຳນົດ ​ແລະ ລະບຽບ​ການ​ຂອງ​ກະຊວງ​ວາງ​ອອກ.

38.1. ມີ​ຫ້ອງ​ຮຽນ​ຄົບ​, ສາມາດ​ຮຽນ​ໄດ້​ສອງ​ຕອນ, ຫ້ອງ​ຮຽນ​ຕ້ອງ​ຮັບປະກັນ​ໃຫ້​ມີ​ແສງ​ສະຫວ່າງ​ພຽງພໍ, ອາກາດ​ໂລ່ງ, ມີ​ໂຕະ​ຕັ່ງ​ພຽງພໍ ​​ແລະ​ ແທດ​ເໝາະກັບ​ຜູ້​ຮຽນ, ມີ​ໂຕະ​ຕັ່ງ​ຂອງ​ຄູ, ມີ​ກະດານ, ມີ​ກົດ​ລະບຽບ​ຂອງ​ນັກຮຽນ​ທ່ີ​ຕິດ​ໃນ​ແຕ່ລະຫ້ອງ​ຮຽນ.
38.2. ມີ​ຫ້ອງ​ປະຕິບັດ​ການ, ຫ້ອງ​ທົດ​ລອງ​,ຫ້ອງ​ສະມຸດ, ຫ້ອງ​ເຮັດ​ວຽກ​ຂອງ​ຜູ້ອຳນວຍການ, ຫ້ອງ​ສຳລັບ​ຄູ, ຫ້ອງ​ປະຊຸມ, ຫ້ອງ​ມູນ​ເຊື້ອ, ສາງ​ ຫ້ອງ​ເວນ​ຍາມ ຕາມ​ຂໍ້​ກຳນົດ.

38.3. ການ​ຄຸ້ມ​ຄອງ, ການ​ນຳ​​ໃຊ້ຫ້ອງການ​ຕ່າງ​ຕ້ອງ​ມີ​ລະບຽບ​ຕາມ​ຂໍ້​ກຳນົດ.

ມາດຕະຖານທ່ີ 39.
ຫ້ອງ​ສະໝຸດ​ຂອງ​ໂຮງຮຽນ​ຕອບ​ສະໜອງ​ໃຫ້ການ​ຄົ້ນ​ຄ້ວາ, ຮໍ່າຮຽນ​ຂອງ​ພະນັກງານ, ຄູ​ອາຈານ ​ແລະ ນັກຮຽນ.

39.1. ມີ​ຫ້ອງ​ອ່ານໜັງສື​ສະ​ເພາະ​ ​ໃຫ້​ພະນັກງານ, ຄູ​ອາ​ຈານ, ມີ​ຫ້ອງ​ອ່ານໜັງສື​ສະ​ເພາະ​ໃຫ້​ນັກຮຽນ ​ແລະ ​ເນື້ອ​ທ່ີ​ສຳລັບ​ຫ້ອງ​ສະໝຸດ​ຕາມ​ເກນ​ແມ່ນ 40 m2.
39.2. ​ແຕ່ລະ​ປີ ​ໂຮງຮຽນ​ຕ້ອງ​ສະໜອງ ​ແລະ ​ເພີ່ມ​ເຕີ່​ມປຶ້ມ​ອ່ານ, ວາລະສານ,​ ເອກະສານ ​ແລະ ສື່​ປະ​ເພດ​ຕ່າງໆ​ໃສ່​ຫ້ອງ​ສະໝຸດ​ ເພື່ອ​ໃຫ້​ພະນັກງານ​ຄູ​ອາຈານ ​ແລະ ​ໄດ້​ນຳ​​ໃຊ້​ໃນ​ການ​ຮຽນ-ການ​ສອນ, ພ້ອມ​ກັນ​ກໍ​ມີ​ທິດ​ລີ້​ເລີ່​ມການ​ພັດທະນາ​ຫໍສະໝຸດ​ແບບ E-Learning .
39.3. ການ​ຄຸ້ມ​ຄອງ ​ແລະ ນຳ​​ໃຊ້ຫ້ອງ​ສະໝຸດ​ຕ້ອງມີ​ລະບຽບ​ການ​ຂອງ​ໂຮງຮຽນ​ວາງ​ອອກ​ເພື່ອ​ໃຫ້​ຜູ້​​ໃຊ້​ໄດ້​ມີ​ສະຕິ​, ມີ​ສ່ວນ​ຮ່ວມ​ໃນປົກ​ປັກ​ຮັກສາ.

ມາດຕະຖານທ່ີ 40. ໂຮງຮຽນ​ຕ້ອງ​ມີ​ອຸປະກອນ,​ ເຄື່ອງ​ທົດ​ລອງ​ຂອງ​ວິຊາ​ຮຽນ​ໃນ​ຊັ້ນ​ມັດທະຍົມ, ການ​ຄຸ້ມ​ຄອງ​ນຳ​​ໃຊ້​ແມ່ນ​ປະຕິບັດ​ຕາມ​ລະບຽບ ​ຂອງ​ກະຊວງ​ວາງ​ອອກ.

40.1. ມີ​ອຸປະກອນ,​ ເຄື່ອງ​ທົດ​ລອງ​ຄົບ​ທຸກ​ວິຊາ​ຕາມ​ການ​ກຳນົດ​ຂອງ​ກະຊວງ​ວາງ​ອອກ.

40.2. ມີ​ມາດ​ຕະການ, ວິທີ​ການ​ປົກ​ປັກ​ຮັກສາ, ຄຸ້ມ​ຄອງ​ອຸປະກອນ,​ ເຄື່ອງ​ທົດ​ລອງ​ດັ່ງກ່າວ​ໃຫ້​ກຸ້ມຄ່າ.

40.3. ​ແຕ່​ລະ​ພາກຮຽນ​ຕ້ອງ​ມີ​ການ​ກວດກາ​ຄືນ​ອຸປະກອນ ​ແລະ ​ເຄື່ອງ​ທົດ​ລອງ​ດັ່ງກ່າວ​ ເພື່ອ​ປັບປຸງ,​ ແກ້​ໄຂ ຫຼື​ ​ເພີ່ມ​ເຕີມ​ທ່ີ​ຈຳ​ເປັນ.

ມາດຕະຖານທ່ີ 41. ໂຮງຮຽນ​ຕ້ອງ​ມີ​ເດີ່ນ ​ເພື່ອ​ໃຫ້​ນັກຮຽນ​ໄດ້​ຮຽນວິຊາ​ພະລະສຶກສາ, ຝຶກ​ແອບ, ກິລາກາ​ຍະ​ກຳ, ມີບ່ອນ​ໄວ້​ລົດ, ​ເຂດ​ອະນາ​ໄມ-ຫ້ອງ​ນ້ຳ, ລະບົບ​ລະບາຍ​ນ້ຳ​ຕາມ​ຂໍ້​ກຳນົດ​ຂອງ​ກະຊວງ​ວາງ​ອອກ.
41.1. ມີ​ເດີນ​ຝຶກ​ແອບ, ​ເດີນ​ຫຼິ້ນ​ຕ້ອງ​ມີ​​ເນີ້​ອທ່ີ​ກວມ 25% ຂອງ​ເນື້ອ​ທ່ີ​ທັງ​ໝົດ​ຂອງ​ໂຮງຮຽນ,​ເຂດ​ພັກຜ່ອນ,​ ເດີນ​ຫຼິ້ນ​ກ້ອງ​ຕົ້ນ​ໄມ້​ໃຫ້​ຮົ່ມ, ມີ​ຄວາມ​ສະອາດ ​ແລະ ຈົບງາມ,​ ​ເດີ່ນ​ຝຶກ​ແອບ ​ຕ້ອງ​ມີອຸປະກອນ​ທ່ີ​ຈຳ​ເປັນ​ ສຳລັບ​ວິຊາ​ກິລາກາ​ຍະ​ກຳສຳລັບ​ນັກຮຽນ.

41.2. ຈັດ​ສັນ​ບ່ອນ​ໄວ້​ລົດ​ ໃຫ້​ພະນັກງານ​ຄູ​ອາຈານ, ນັກຮຽນ​ໃຫ້​ເປັນ​ລະບຽບ​ຮຽບຮ້ອຍ, ຮັບປະກັນ​ຄວາມ​ປອດ​ໄຟ.

41.3. ​ເຂດ​ອະນາ​ໄມ ​ແລະ ຫ້ອງ​ນ້ຳ​ຕ້ອງ​ຈັດ​ສັນ​ໃຫ້​ເໝາະ​ສົມ ​ກັບ​ຂອບ​ເຂດ​ຂອງ​ໂຮງຮຽນ, ມີ​ລະບົບ​ຫ້ອງ​ນ້ຳ​ສຳລັພະນັກງານ ​ຄູ​ອາຈານ, ລະບົບ​ຫ້ອງ​ນ້ຳສຳລັບ​ນັກຮຽນ, ມີ​ນ້ຳ​​ໃຊ້ທ່ີ​ສະອາດພຽງພໍ, ມີ​ລະບົບ​ລະບາຍ​ນ້ຳ​ ເພື່ອ​ຮັບປະກັນ​ສິ່ງ​ແວດ​ລ້ອມ​ທ່ີ​ດີ​ສຳລັບ​ໂຮງຮຽນ.
ມາດຕາ 9 : ປັດໃຈທ່ີ 6 : ການພົວພັນລະຫວ່າງໂຮງຮຽນ, ຄອບຄົວ ແລະ ສັງຄົມ.
ມາດຕະຖານທ່ີ 42. ໂຮງຮຽນຕ້ອງມີການປະສານສົມທົບກັບຜູ້ປົກຄອງນັກຮຽນ, ສະມາຄົມພໍ່ແມ່ນັກຮຽນຕ້ອງມີໜ້າທ່ີ, ມີຄວາມຮັບຜິດຊອບ, ຕິດຕາມການເຄື່ອນໄຫວຂອງໂຮງຮຽນ ເພື່ອຍົກສູງຄຸນະພາບ ການສຶກສາ.

42.1. ສະມາຄົມພໍ່ແມ່ນັກຮຽນ, ສະມາຄົມອຸດໜູນການສຶກສາ ມີໜ້າທ່ີ, ສິດ, ມີຄວາມຮັບຜິດ ຊອບ, ມີການເຄື່ອນໄຫວ ຕາມຂໍ້ກຳນົດວ່າດ້ວຍສະມາຄົມພໍ່ແມ່ນັກຮຽນ ແລະ ສະມາ ຄົມອຸດໜູນການສຶກສາ.

42.2. ໂຮງຮຽນຕ້ອງສ້າງທຸກ​ເງື່ອນໄຂ ເພື່ອໃຫ້ສະມາຄົມດັ່ງກ່າວໄດ້ເຄື່ອນໄຫວ ຕາມພາ ລະບົບບາດຂອງຕົນ ຕາມລະບຽບທ່ີໄດ້ກຳນົດ.

42.3. ແຕ່ລະພາກຮຽນໂຮງຮຽນ ຕ້ອງເປີດກອງປະຊຸມແລກປ່ຽນ, ຊ່ອງແສງກັບສະມາຄົມ ດັ່ງກ່າວເພື່ອປັບປຸງການຄຸ້ມຄອງ, ປັບປຸງການຮຽນ-ການສອນ, ວິທີການສຶກສາອົບ ຮົມນັກຮຽນ, ແກ້ໄຂຂໍ້ຂ້ອງໃຈຂອງປະຊາຊົນ.
ມາດຕະຖານທ່ີ 43. ໂຮງຮຽນຕ້ອງມີການປະສານສົມທົບ ກັບອົງຈັດຕັ້ງທາງສັງຄົມ, ສະມາຄົມວິຊາຊີບ, ຫົວໜ່ວຍທຸລະກິດ ແລະ ບຸກຕົນ ເພື່ອຈັດຕັ້ງປະຕິບັດພາລະກິດການສຶກສາ.

43.1. ໂຮງຮຽນຕ້ອງມີແຜນການປະສານສົມທົບ, ການຮ່ວມມືກັບອົງການຈັດຕັ້ງທາງສັງຄົມ,ສະມາຄົມວິຊາຊີບ, ຫົວໜ່ວຍທຸລະກິດ ແລະ ບຸກຄົນ ເພື່ອຈັດຕັ້ງປະຕິບັດ ແຜນການ ຂອງໂຮງຮຽນ.

43.2. ມີການໃຫ້ການສະໜັບສະໜູນດ້ານຈິດໃຈ, ທຶນຮອນ,ວັດຖຸອຸປະກອນ ຈາກອົງການຈັດຕັ້ງທາງສັງຄົມ, ສະມາຄົມວິຊາຊີບ, ຫົວໜ່ວຍທຸລະກິດ ແລະ ບຸກຄົນ ເພື່ອຈັດຕັ້ງປະຕິບັດແຜນການຂອງໂຮງຮຽນ.
43.3. ແຕ່ລະປີມີກອງປະຊຸມຖອດຖອນບົດຮຽນ ກ່ຽວກັບການພົວພັນລະຫວ່າງໂຮງຮຽນ, ຄອບຄົວ ແລະ ສັງຄົມ.
ມາດຕາ 10 : ປັດໃຈທ່ີ 7 : ຜົນການຝຶກຝົນ ແລະ ຮຳຮຽນຂອງນັກຮຽນ
ມາດຕະຖານທ່ີ 44. ຜົນການປະເມີນ ແລະ ການຈັດປະເພດນັກຮຽນດ້ານປັນຍາສຶກສາ ຕາມຫຼັກມູນ ການສຶກສາໂຮງຮຽນມັດທະຍົມ.
44.1.
ນັກຮຽນຂັ້ນ ມ.1-ມ.2-ມ.3 ດ້ານປັນຍາສຶກສາ ຕ້ອງຜ່ານເກນການຮຽນ ໃນລະດັບ ກາງໃຫ້ໄດ້ 80% ຂຶ້ນໄປ, ໃນນັ້ນໃຫ້ມີນັກຮຽນປະເພດເກັ່ງ 30% ຂຶ້ນໄປ, ນັກຮຽນ ປະເພດຮຽນອ່ອນບໍ່ເກີນ 20%, ນັກຮຽນຄ້າງຫ້ອງບໍ່ເກີນ 10% ແລະ ນັກຮຽນ ປະລະການຮຽນບໍ່ເກີນ 1%.
44.2.
ນັກຮຽນຂັ້ນ ມ.4 ຕ້ອງໄດ້ຜ່ານເກນການຮຽນ 80% ຂຶ້ນໄປເພື່ອເປັນເງື່ອນໄຂ ໃນ ການ​ເລື່ອນຂຶ້ນຊັ້ນ ຮຽນມັດທະຍົມຕອນປານ.
44.3. ໂຮງຮຽນຕ້ອງມີທິມນັກຮຽນເກັ່ງ ແລະ ໄດ້ເຂົ້າຮ່ວມການສອບເສັງນັກຮຽນ ເກັ່ງລະດັບເມືອງຂຶ້ນໄປ.
ມາດຕະຖານທ່ີ 45. ຜົນການປະເມີນ ແລະ ການຈັດປະເພດນັກຮຽນ ດ້ານຄຸນສົມບັດສຶກສາ ຕາມຫຼັກມູນ ການສຶກສາໂຮງຮຽນມັດທະຍົມ.
45.1. ນັກຮຽນຂັ້ນ ມ.1-ມ.2-ມ.3 ດ້ານຄຸນສົມບັດສຶກສາ ຕ້ອງຜ່ານເກນຄຸນສົມບັດ ລະດັບກາງ ແລະ ລະດັບດີ ໃຫ້ໄດ້ 80% ຂຶ້ນໄປ, ໃນນັ້ນຄຸນສົມບັດປະເພດອ່ອນ ບໍ່ເກີນ5%.

45.2. ນັກຮຽນຂັ້ນ ມ4 ຕ້ອງໄດ້ຜ່ານເກນຄຸນສົມບັດປະເພດກາງ ແລະ ດີໃຫ້ໄດ້ 85% ຂຶ້ນໄປ, ໃນນັ້ນຄຸນສົມບັດປະເພດອ່ອນບໍ່ເກີນ 5%.

45.3. ນັກຮຽນທ່ີຖືກລະບຽບວິໄນ ບໍ່ໄດ້ຮຽນຕໍ່ບໍ່ເກີນ 1% ຕາມລະບຽບຄຸ້ມຄອງ ໂຮງຮຽນ.

ມາດຕະຖານທ່ີ 46. ຜົນການສຶກສາວິຊາຊີບສາມັນ, ການແນະແນວວິຊາຊີບໃນໂຮງຮຽນທ່ີຕອບສະ ໜອງກັບເງື່ອນໄຂຂອງໂຮງຮຽນ ແລະ ຕາມຂໍ້​ກຳນົດຂອງກະຊວງສຶກສາວາງອອກ.
46.1. ວິຊາຊີບທ່ີນຳມາສິດສອນໃຫ້ນັກຮຽນ ຕ້ອງແທດເໝາະກັບເງື່ອນໄຂພັດທະນາເສດຖະກິດ-ສັງຄົມຂອງທ້ອງຖິ່ນ.

46.2. ຈຳນວນນັກຮຽນຂັ້ນ ມ.3-ມ.4 ຕ້ອງໄດ້ຮຽນວິຊາຊີບສາມັນຢ່າງໜ້ອຍ 70% ຂຶ້ນໄປ
46.3. ຜົນການຮຽນວິຊາຊີບສາມັນຕ້ອງຜ່ານເກນຄວາມຮູ້ລະດັບກາງ 80% ຂຶຶ້ນໄປ.

ມາດຕະຖານທ່ີ 47.
ຜົນການເຄື່ອນໄຫວທາງສັງຄົມ, ການເຄື່ອນໄຫວຂອງອົງການຈັດຕັ້ງ,ການເຄື່ອນໄຫວນອກຫຼັກສູດຂອງນັນຮຽນ ຕອບສະໜອງໄດ້ຕາມແຜນການຂອງໂຮງຮຽນ ແລະ ໄປຕາມຂໍ້ກຳນົດຂອງການຳນການສຶກສາຂັ້ນຕ່າງໆ.
47.1. ນັກຮຽນໄດ້ເຄື່ອນໄຫວທາງສັງຄົມ, ວຽກງານຂອງອົງການຈັດຕັ້ງ, ການເຄື່ອນ ໄຫວນອກຫຼັກສູດ ຕາມແຜນຂອງໂຮວຮຽນວາງອອກ.

47.2. ນັກຮຽນຕ້ອງໄດ້ເຂົ້າຮ່ວມຂະບວນການດັ່ງກ່າວຢ່າງໜ້ອຍ 90% ຂອງຈຳນວນ ນັກຮຽນທັງໝົດ.

47.3. ການເຄື່ອນໄຫວດັ່ງກ່າວຕ້ອງມີການສະຫຼຸບ ແລະ ໄດ້ຮັບການຮັບຮູ້ຈາກ ການ ຈັດຕັ້ງຂັ້ນເທິງ.

ພາກທ່ີ III
ການຈັດຕັ້ງປະຕິບັດ
ມາດຕາ 11 : ຄວາມຮັບຜິດຊອບຂອງພະແນກສຶກສາປະຈຳແຂວງ, ຫ້ອງການສຶກສາປະຈຳເມືອງ.
1. ພະແນກສຶກສາປະຈຳແຂວງ ມີໜ້າທ່ີແນະນຳ, ຊິ້ນຳ, ຕິດຕາມ-ກວດກາ, ຫ້ອງການສຶກ ສາປະຈຳເມືອງກ່ຽວກັບການຈັດຕັ້ງຕີລາຄາຄຸນະພາບການສຶກສາຢູ່ບັນດາໂຮງຮຽນມັດທະຍົມ ຕາມຂໍ້ກຳນົດຂອງລັດຖະມົນຕີວ່າການກະຊວງສຶກສາທິການ ສະບັບເລກທີ 83/2008; ລົງວັນທ່ີ 31/12/2008 ວ່າດ້ວຍວົງຈອນ ການຮັບຮອງຄຸນະພາບໂຮງຮຽນຊັ້ນມັດທະຍົມ.
2. ຫ້ອງການສຶກສາປະຈຳເມືອງມີໜ້າທ່ີແນະນຳ, ຕິດຕາມ-ກວດກາວຽກງານຕີລາຄາ ຄຸນະ ພາບການສຶກສາຢູ່ບັນດາໂຮງຮຽນຊັ້ນມັດທະຍົມ.
ມາດຕາ 12 : ໜ້າທ່ີຂອງໂຮງຮຽນມັດທະຍົມ
ບັນດາໂຮງຮຽນຊັ້ນມັດທະຍົມ ຈັດຕັ້ງການຕີລາຄາຄຸນະພາບການສຶກສາ ຕາມຂໍ້ກຳນົດສະບັບນີ້ ແລະ ສ້າງເງື່ອນໄຂໃຫ້ພະນັກງານ, ຄູອາຈານໄດ້ປະຕິບັດແຜນການຂອງໂຮງຮຽນວາງອອກກ່ຽວກັບວຽກງານຮັບປະກັນຄຸນະພາບການສຶກສາ.

